
fuqarolarning ta’siri kuchayib borayotganligidir.{1} Fuqarolar vakolatlar talab qilmoqda, ular o’z 

hayotlarining hamma sohalarida, shu jumladan, mehnat sohasida ham ishtirok etish imkoniyatlarini 

va javobgarlikni o’z zimmasiga olish huquqini talab qilmoqda, Shunday qilib, menejerlar 

hokimiyatni tortib olish emas, balki uni bo’lishib olishlari, o’zaro baham ko’rishlariga to’g’ri 

keladi. 

Iqtisodiy kuchlar ijtimoiy resurslarning ishlab chiqarish va raqobatchi foydalanuvchilar 

o’rtasida taqsimotini belgilaydi. Har qanday hukumatga, armiyaga, cherkovga, o’quv yurtlari va 

tijorat tashkilotlariga resurslar zarur, chunki ulardan qo’yilgan maqsadlarga erishish yo’lida 

foydalaniladi. Jamiyat ixtiyorida bo’lgan resurslar cheklangan va shu sababli iqtisodiy kuchlar 

ularni taqsimlash proporsiyalarini belgilab beradi.  

Resurslar insoniy va moddiy, tabiiy va inson tomonidan yaratilgan, ashyoviy va konseptual 

resurslarga bo’linadi. Hatto, agar dastlab biron bir resurs cheklanmagan tarzda baholangan bo’lsa-

da, vaqti kelib ularning har biriga ehtiyoj ortib boradi va ularni foydalanuvchilar o’rtasida 

taqsimlash zarurati paydo bo’ladi. Iqtisodiy taqchillik aksariyat hollarda yo mavjud resurslar 

hajmini oshirish yoki ularning iste’molini kamaytirishga yo’naltirilgan texnologik innovatsiyalarni 

yaratishga turtki beradi. Masalan, Ford kompaniyasining zavodlaridan birida 1913 yilda konveyer 

ishlab chiqarishining joriy etilishi avtomobillar ishlab chiqarish uchun zarur bo’lgan kishi-soatlar 

miqdorini 12 dan 1,5 soatgacha qisqartirdi, buning natijasida ish kuchi qisqargani holda 

ishchilarning kundalik ish haqi 2 barobar (5 dollargacha ortdi). Har 10 sekundda konveyerdan yangi 

“Model’ T” mashinasi chiqib turdi va avtomobil’ narxlarini pasaytirish natijasida 1923 y, Ford 

bozorning 57 %ni egallashga erishdi.{2} Ijtimoiy kuchlar deganda, biz kishilarning o’zaro 

munosabatlariga yo’nalish beradigan va ularga ta’sir ko’rsatadigan madaniyat qirralarini, birinchi 

navbatda,ehtiyojlarni va axloq normalarini tushunamiz. Ijtimoiy kuchlar ijtimoiy kontrakt 

(shartnoma) deb ataladigan narsani – ya’ni omillar o’rtasidagi, shu jumladan, boshliq bilan xodim 

o’rtasidagi o’zaro munosabatlarning yozilmagan, umumiy tartib-qoidalarini va tushunchalarini 

shakllantiradi. 

Adabiyotlar: 

1. Сергеев А. Л. Институты управленческой парадигмы //Менеджмент в России и за 

рубежом. — 2005. — № 2. — С. 56 

2. Друкер П. Практика менеджмента. — М.: Вильямс, 2000. — С. 86 — 40с.  

 

BUXORO SHAHRIDA XIZMAT KO’RSATUVCHI KORXONALARNI 

RIVOJLANTIRISH IMKONIYATLARI. 

Toxirov J.R., o‘qituvchi,  

Uzoqov R., talaba, BuxDU 

Bozor tizimi barcha mamlakatlar iqtisodiyotiga xos bo`lib, u o`z doirasini to`xtovsiz 

kengaytirib bormoqda. Iqtisodiy munosabatlarni samarali tashkil etish va resurislarni oqilona 

joylashtirish avvaldan insoniyat diqqatini, ayniqsa iqtisod ahlini jalb etib kelgan. 

Shunday qilib, ishlab chiqarish jarayoni iste’mol qiymatlarni vujudga keltirish uchun 

maqsadga muvofiq qilinadigan harakatdir, tabiat yaratgan narsalarni kishi iste’moli uchun 

o‘zlashtirib olishdir, kishi bilan tabiat o‘rtasidagi modda almashuvining umumiy shartidir, kishi 

hayotining abadiy tabiiy sharoitidir.9 

Ishlab chiqarish jarayoni insoniyat taraqqiyotining hamma bosqichlariga, hamma 

mamlakatlarga, el-yurtlarga va xalqlarga xos bo‘lib, umuminsoniy kategoriyadir (tushunchadir). 

Ma’lumki, bizda ish vaqtining anchagina qismi uy-ro‘zg‘or ishiga to‘g‘ri kelmoqda. 

Mutaxassislarning hisob-kitoblariga qaraganda, mamlakat aholisi uy-ro‘zg‘or ishlariga yiliga 

sarflagan vaqt ijtimoiy ishlab chiqarishga sarflangan ish vaqtiga qaraganda ko‘proq ekan. Buning 

ustiga uy-ro‘zg‘or ishlari talaygina quvvatni talab qiladi. Ushbu va shunga o‘xshash boshqa 

misollar maishiy xizmatlar ko‘rsatish sohalarini yanada rivojlantirish, uy-ro‘zg‘or ishlarini 

                                                           
9 Shodmonov Sh.Sh., G’ofurov U.V., Iqtisodiyot nazariyas: Darslik; O’zbekiston Respublikasi oliy va o’rta maxsus 

ta’lim vazirligi. – T.: IQTISOD-MOLIYA, 2010, - 42 bet. 

mexanizatsiyalash imkonini beradigan mashina va asbob – uskunalarni ko‘plab ishlab chiqarishni 

talab etadi. Ehtiyojlar turi qancha ko‘p bo‘lsa shunga binoan ishlab chiqarishning tarmoq va 

sohalari ham kengayib boradi. Ularni o‘rganish oson bo‘lishi uchun ishlab chiqarish ikki katta 

sohaga: moddiy ishlab chiqarish va nomoddiy ishlab chiqarish sohalariga ajratish lozim.   

 
1-chizma. Ishlab chiqarishning tarkibiy tuzilishi 

O’z navbatida moddiy ishlab chiqarish sohasi moddiy nе’matlarni ishlab chiqarish (masalan, 

avtomobil, oziq-ovqat mahsulotlari, kiyim-kеchaklar va h.k.) va moddiy xizmatlar ko’rsatish 

(transport, aloqa, savdo, maishiy xizmat va boshqalar)dan iborat bo’ladi. 

Eng yirik yuqori daromadli va eng dinamik tarmoqlardan biri bo‘lmish, daromadliligi 

bo‘yicha faqat neft qazib olish va qayta ishlashdan keyin turadigan turizm, Butun jahon turistlik 

tashkilotining (BTT) taxliliga ko‘ra sayyoramiz ishlab chiqarish-servis bozorining 10 % ini 

ta’minlaydi. Dunyo ichki milliy mahsulotining 6%, jahondagi investitsiyalarning 7%, dunyo 

iste’mol harajatlarining 11 %, butun soliq tushumlarining 5–6%, har 16 - ishchi o‘rni mana shu 

mehmondo‘stlik sohasiga to‘g‘ri keladi. Keltirilgan raqamlar turizm sohasi faoliyat ko‘rsatishning 

bevosita samarasini tavsiflaydi10. 

Shuningdek turistlik xizmatlarni ko‘rsatish yangi ishchi o‘rinlarini tashkil qilish demakdir. 

Ikkinchi tomondan turizm boshka sohalardan farqli o‘laroq tevarak atrofga sezilarli zarar 

yetkazmaydi. Turizmiing rivojlanishi boshqa sohalarning (yengil va ozik-ovkat sanoati, kishlok 

xo‘jaligi) rivojlaniga ham ijobiy ta’sir ko‘rsatadi va iqtisodiyotni rejalashtirishda muhim rol 

o‘ynaydi. Tabiiyki bunday rejalarni tuzishda investitsion dasturlarni moliyalashtirish nazarda 

tutiladi. 

 Oxirgi 5 yillikni ko‘radigan bo‘lsak, faoliyat ko‘rsatayotgan turistik firma va 

tashkilotlarning soni oshgan. Misol uchun 2012 yilda ularning soni 345 ta bo‘lgan bo‘lsa, 2017 

yilga kelib 104 taga ko‘paygan va 449 taga yetgan. 

Hudud bu mamlakat iqtisodiyotining alohida hududiy qismi hisoblanadi. Har bir hudud 

o'zining ixtisoslashuvi, iqtisodiyotni kompleks rivojlantirish va uni boshqarish imkoniyati bilan 

boshqasidan farq qiladi.  

Xizmatlar sohasini rivojlanishida eng yuqori ulushni Toshkent shahri (32,1 foiz), Toshkent 

(7,9 foiz), Samarqand (7,1 foiz), Farg'ona (6,5 foiz), Andijon (5,7 foiz) foiz), Qashqadaryo (5,0 

foiz) viloyatlari egallaydi.  

Ko'rsatilgan xizmatlar umumiy hajmining eng kam ulushi Sirdaryo (1,4 foiz), Jizzax (2,1 

foiz), Navoiy (2,6 foiz), Xorazm (3,1 foiz), Surxondaryo (3,8 foiz) viloyatlariga va 

Qoraqalpog'iston Respublikasiga (3,0 foiz) to’g’ri keladi. 

                                                           
10 Tuxliyev I.S., Qudratov G‘.X., Pardayev M.Q.. Turizmni rejalashtirish. Darslik. «Iqtisodiyot moliya» 

nashriyoti. Toshkent. 2010. 4-bet. 

2017 yil yanvar-dekabr oylarida respublika bo’yicha xizmatlar umumiy hajmida 

hududlarning ulushi 

1-rasm 

 
Manba: http://www.stat.uz- Davlat statistika Qo’mitasi 

Buxoro viloyatida ushbu raqamlarni ko’paytirish yangi turistik korxonalarni tashkil qilish va 

xizmat ko’rsatish sifatini yaxshilash bilan bog‘liq.  

Bugungi kunda xizmat ko‘rsatish tushunchasi bo‘yicha ko‘p ta’riflar mavjud. Jumladan, 

F.Kotler “xizmat - bir tomon ikkinchi tomonga taklif etishi mumkin bo‘lgan, asosan sezilmaydigan 

va biror narsaga egalik hissini bermaydigan istalgan chora-tadbirlar yoki harakatli foyda”, - deb 

hisoblaydi. 

S.I.Ojegov rus tili lug‘atida: “xizmat - bu naf keltirish yoki boshqa bir kishiga maishiy 

qulaylik yaratish harakati ”, - deb ta’riflaydi. 

R.A.Fatxutdinov esa, “xizmat - bu bajaruvchi va iste’molchining o‘zaro, kelishilgan  

faoliyati  bo‘lib,  bajaruvchining  iste’molchi  ehtiyojlarini qondirishdagi faoliyati natijasidir”, - deb 

ta’riflagan . 

Mamlakatimiz  olimlaridan  J.M.Qurbonov  “xizmat  -  jamiyatda bo‘ladigan maxsus 

harakat, uning bajarilishida albatta falsafiy kategoriya hisoblangan insonning insonga yaxshilik 

qilish harakati har ikkala tomonga ham manfaat keltirishi kerak”, - deb ta’riflaydi. 

E.S.Fayziyev xizmatga quyidagi ta’rifni bergan: “xizmat – bu insonlarning ehtiyoj va 

talablarini qondirishga qaratilgan faoliyatdir.Ushbu faoliyat mahsulotda gavdalanishi (moddiy 

xizmatlar), hamda mehnat jarayonining o‘zida iste’mol qilinadigan foydali mehnat samarasi sifatida 

(nomoddiy xizmatlar) namoyon bo‘ladi...”. 

Demak, xizmat - bu bir kishining ikkinchi kishi uchun qiladigan ma’lum ishi, deb 

tushuniladi. Xizmatlarni iste’molchi bilan muloqotda bo‘lish darajasiga qarab ham tasniflash 

mumkin. Agar xizmatlarni taklif etuvchi xodimning iste’molchi bilan muloqoti yaqin bo‘lsa, 

xodimning xizmatni sifatli bajarishi uchun zaruriy texnik tayyorgarligidan tashqari, uni yana 

shaxslararo munosabatlar borasida ham o‘qitish zarurati paydo bo‘ladi. Chunki, xizmatlar sifati bir 

xil bo‘lgan taqdirda iste’molchi u bilan yaxshi munosabatda, xushmuomila bo‘lgan taklif etuvchini 

tanlaydi. Xizmat tovardan farq qiladi, shu bilan birga o‘zida tovar kabi o‘z narxi va qiymatiga ega 

bo‘ladi.  

  Umuman olganda, turizm sohasida xizmat ko’rsatishda quyidagilarni tavsiya qilmoqchimiz: 

1. Xizmat ko’rsatish sohalarini kengaytirish va sifatini yaxshilash; 

2. Yirik xorijiy turfirmalar bilan  turistik xizmat ko‘rsatishning yangi shakllarini tashkil  qilish; 

3. Ijtimoiy media marketing imkoniyatlaridan keng foydalanish; 

4. Mehmonlarning soni, turi va millatini bilgandan so’ngina ularga mos xizmatni ko’rsatish; 

https://buxdu.uz

5. Ish boshqaruvchilar xizmatchilarni doimo qo’llab- quvatlash; 

6. Mehmonxona xonalarini “aqilli xona” larga moslashtirish; 

7. Mehmonxonaga joylashgan turist xoxlagan vaqtda internet orqali xonasining elektor 

jihozlarini boshqarish imkonini yaratish. 

Yangi xizmat yangicha ko’rinishda bo’lsa va boshqa mehmonxonalarda ko’rsatish imkoni 

bo’lmasa albatta raqobatbardosh bo’ladi. 

Xulosa qilib aytadigan bo’lsak  bir mamlakatdan o‘zga mamlakatlarga sayohat qilmoqchi 

bo‘lgan turist albatta, bu mamlakatdagi siyosiy-ijtimoiy vaziyat bilan qiziqadi, axborotlarnito‘playdi 

va ko‘ngli tinchligi, xavotir yo‘qligidan aniq bir qarorga keladi. Qaror qabul qilish jarayonida 

xizmatlarini standartlarga mos kelishi  va yangi innovatsiyalardan foydalanayotganligi ham muhim 

ahamiyatga egadir. 

TURIZMDA MARKETING STRATEGIYALARINING ASOSIY KO'RINISHLARI 

Aslonov M.V., BuxDU, 4-kurs talaba 

Ilmiy rahbar: Dilmonov Q.B. 
Bozor sharoitida faoliyat yuritayotgan firma o`z marketing strategiyasini tuzishi va 

shakllantirishi turli xil o`zini tutuish qoidalariga asoslanishi mumkin. Strategiyani shakllantirish 

faoliyatiga ta`sir etuvchi jarayonlar asosiy faktoriga maqsad kiradi, shuningdek, atrof-muhit 

o`zgarishi darajasi va xarakteriga mos bo`lgan firma olib boradiga faoliyat shartlari hamda turli 

sohalarda ish olib borib, korxona o`z qoidalari asosida boshqarishi mumkin. O`z marketing 

strategiyasini tuza turib, korxona o`z imkoniyatlarini, tovarini, bozorni, raqobatlik holatini, 

iste`molchilarni va faoliyat yo`nalishini baholay oladi. O`tkazilgan tadbirlar asosida korxona kuchi 

va resurslari tarqatiladi va mos marketing strategiyasi ishlab chiqariladi.  

“Bozor – tovar” bazasi asosida ishlaydigan strategiyalar o`rtasida 2 guruh ajratiladi: o`sish 

strategiyasi va konsolidatsiya strategiyasi. 

O`sih strategiyasi 4 guruhga ajratiladi: bozorga kirish, tovarni rivojlantirish, bozorni 

rivojlantirish va diversifikatsiya. 

Bozorga kirish strategiyasi korxona mavjud maqsadli bozor va taklif etilayotgan tovarlar 

imkoniyatidan to`liqroq foydalanmoqchi bo`lganda amalga oshiradi. Ushbu strategiyani to`yingan 

bozorda yoki stabil bozor sharoitiga nisbatan ishlatadilar, bunda tovarning hayot siklining to`g`ri 

fazasida turganini inobatga olish zarur. Biroq raqobatchilar tomonidan kuchli ta`sir ostida bo`lish 

bozorni intensive o`rganishga va doimiy qidirishga va sotuvga mijozlar sonini oshirishga 

majburlaydi. U sotuv hajmi oshishi va doimiy mijozlar tomonidan tovarni doimiy iste`mol qilishni 

va potensial mijozlar uchun sotuvga rag`batlantirishni nazarda tutadi. Turistik firmalar turli xil 

